
 

 
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ  
ᓴᖅᑭᑎᑕᐅᑲᐅᑎᒋᔭᕆᐊᓕᒃ 

 

ᐊᐅᕕᖅ ᓴᓇᙳᐊᒐᖅ ᓄᓇᕗᒻᒧᑦ ᐅᑎᖅᑎᑕᐅᕗᖅ 

 

ᐃᖃᓗᐃᑦ, ᓄᓇᕗᑦ (ᔪᓚᐃ 9, 2015) – ᓄᓇᕗᒻᒥ ᓯᕗᓕᖅᑎᐅᑉ ᑐᖓᓕᐊ ᒫᓂᑲ ᐃᐅᓪ ᐊᒻᒪ ᓄᓇᕗᑦ ᑐᙵᕕᒃᑯᑦ 

ᐊᖓᔪᖅᑳᖓ ᑳᑎ ᑕᐅᑐᙱ ᑐᙵᓱᒃᑎᑦᑎᖅᑲᐅᕘᒃ ᐱᒻᒪᕆᐅᔪᒥᒃ ᓄᓇᕗᑦ ᐱᕙᓪᓕᐊᓂᖓᑕ ᓇᓗᓇᐃᒃᑯᑕᖓᓂᒃ ᐅᓪᓗᒥ 

ᒪᓕᒐᓕᐅᕐᕕᖕᒥ ᓇᓪᓕᐅᓐᓂᖅᓯᐅᕈᑕᐅᑎᓪᓗᒍ. 

 

“ᐅᑎᖅᑎᑕᐅᒃᑲᓐᓂᖅᑐᖅ ᐊᐅᕕᖅ ᓴᓇᙳᐊᒐᖅ ᓄᓇᕗᑦ ᐅᓪᓗᖓᓄᑦ ᓈᒻᒪᓈᑦᑎᐊᖅᐳᖅ,” ᒥᓂᔅᑕ ᐃᐅᓪ ᐅᖃᖅᑐᖅ. 

“ᐊᕐᕌᒍᑦ 25 ᐅᖓᑖᓂ ᓄᓇᕗᑦ ᓯᓚᑖᓂᓚᐅᖅᖢᓂ, ᐅᑎᖅᑎᑕᐅᕗᖅ ᓄᑖᙳᕆᐊᖅᓯᒪᔪᒥᑦ ᐱᔾᔪᑎᖃᓕᖅᖢᓂ, ᓄᓇᕗᒻᒥ 

ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ, ᑮᓇᐅᔭᓕᐅᕈᑎᒃᓴᖏᓐᓂᒃ ᐅᖃᐅᓯᖓᓂᒡᓗ ᓴᙱᒃᑎᒋᐊᖅᑎᑦᑎᓇᓱᒃᑎᓪᓗᑕ.” 

 

“ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᖏᑦ ᒥᓂᔅᑕ ᓯᑦᑕᓐᒥᑦ ᑐᓂᓯᓚᐅᖅᓯᒪᕗᑦ ᓴᓇᙳᐊᒐᕐᒥᒃ ᐱᓕᕆᐊᖑᓚᐅᖅᑐᒥᑦ 

ᓇᓗᓇᐃᖅᓯᔪᒪᓪᓗᑎᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ ᐋᔩᖃᑎᒌᖕᓂᐅᓚᐅᖅᑐᒥᑦ ᐊᒻᒪ ᐊᑎᓕᐅᖅᑕᐅᓪᓗᓂ 

ᓯᕗᓪᓕᖅᐹᒥ ᐊᖏᕈᑕᐅᓯᒪᔪᖅ ᑐᕌᕈᑎᒃᓴᐅᓪᓗᓂ. ᑖᓐᓇ ᓴᓇᙳᐊᒐᖅ ᐱᒻᒪᕆᐅᖃᑕᐅᕗᖅ ᓄᓇᕗᑦ ᐱᕙᓪᓕᐊᓂᖓᑕ 

ᐅᓂᒃᑳᖓᓄᑦ, ᓄᓇᕗᑦ ᑐᙵᕕᒃᑯᓪᓗ ᖁᕕᐊᓱᒃᐳᑦ ᑭᖑᓂᑦᑎᓐᓂ ᐊᑐᖅᓯᒪᔭᖓ ᐊᖏᕐᕋᕐᒪᑦ,” ᐊᖓᔪᖅᑳ ᑕᐅᑐᙱ 

ᐅᖃᖅᑐᖅ. 

ᐊᐃᕆᓕ 30, 1990-ᐅᑎᓪᓗᒍ ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᖏᑦ ᐊᑎᓕᐅᓚᐅᖅᓯᒪᕗᑦ ᓄᓇᕗᑦ ᓄᓇᑖᕈᑎᐅᑉ 

ᐊᖏᕈᑎᖓᓂᒃ ᓄᓇᑦᑎᐊ ᒐᕙᒪᒃᑯᖏᓐᓂᒃ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓚᖃᖅᖢᑎᒃ ᐃᒡᓗᓕᖕᒥ.  

ᑕᐃᔅᓱᒪᓂᐅᑎᓪᓗᒍ, ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᑦ ᐊᖓᔪᖅᑳᕆᓚᐅᖅᑕᖓ ᐹᓪ ᖁᐊᓴ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᓂᒃ ᑖᒻ ᓯᑦᑕᓐᒥᑦ ᑐᓂᓯᓚᐅᖅᓯᒪᕗᖅ ᐊᐅᕕᖅ ᓴᓇᙳᐊᒐᕐᒥᒃ ᔭᐃᒃ ᑲᓪᓗᖕᒧᑦ ᓴᓇᙳᐊᖅᑕᐅᓯᒪᔪᒥᑦ 

ᐊᑎᓕᐅᖅᑎᓪᓗᒋᑦ. ᓴᓇᙳᐊᒐᖅ ᓄᓇᕗᑦ ᓴᓇᔭᐅᓂᖓᓂᒃ ᑕᑯᒃᓴᐅᑎᑦᑎᕗᖅ, ᐊᐅᕕᒃᓴᖅᓯᒪᓪᓗᓂ. ᒥᓂᔅᑕ ᓯᑦᑕᓐ 

ᐃᓚᒋᔭᐅᓚᐅᖅᓯᒪᕗᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒃᑎᓪᓗᒋᑦ ᐊᖓᔪᖅᑳᖅ ᐹᓪ ᖁᐊᓴ ᐊᒻᒪ ᑲᓇᑕᐅᑉ ᐊᖓᔪᖅᑳᖓ 

ᐳᕋᐃᔭᓐ ᒪᕉᓂ ᐃᓚᐅᓪᓗᑎᒃ ᒪᐃ 25, 1993-ᖑᑎᓪᓗᒍ. 

ᐊᐅᕕᖅ ᓴᓇᙳᐊᒐᖅ ᓄᓇᕗᑦ ᒪᓕᒐᓕᐅᕐᕕᖓᓂ ᓴᖅᑭᔮᖅᑎᑕᐅᖏᓐᓇᕐᓂᐊᖅᐳᖅ ᓇᖕᒥᓂᖅ 

ᐃᑦᑕᕐᓂᓴᖃᕐᕕᒃᑖᕋᓱᖕᓂᖓᓂ ᓄᓇᕗᒻᒥ. 

 

### 

 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑐᓴᐅᒪᖃᑎᒌᖕᓂᖅ 

 

 

 

 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᖅ: 

ᑲᐃ ᒪᒃᓚᐅᑦ 

ᑐᓴᐅᒪᖃᑦᑕᐅᑎᓂᕐᒧᑦ ᑐᑭᒧᐊᒃᑎᑦᑎᔨ 

ᒐᕙᒪᓕᕆᔨᒃᑯᑦ 

867-975-6049 

cmacleod@gov.nu.ca 

 

ᑭᐅᕆ ᒪᒃᑲᓚᔅᑭ 

ᑐᓴᐅᒪᖃᑦᑕᐅᑎᓂᕐᒧᑦ ᑐᑭᒧᐊᒃᑎᑦᑎᔨ 

867 975-4914 ᐊᑭᖃᙱᑦᑐᖅ: 1-888-646-0006 

867-222-2893 

Kmccluskey@tunngavik.com  

www.tunngavik.com 

mailto:cmacleod@gov.nu.ca
http://www.tunngavik.com/

